
БАРСАКЕЛМЕС МЕМЛЕКЕТТІК ҰЛТТЫҚ ТАБИҒИ ҚОРЫҒЫНЫҢ 
CIMICOMORPHA I ЖАРТЫЛАЙ ҚАТТЫҚАНАТТЫЛАРЫНЫҢ 

АЛУАН ТҮРЛІЛІГІ

П.А. Есенбекова1, А.Ж. Берденқұлова2, Ш.Р. Байназаров2, 
П.Ж. Нағашыбаева2

1ҚРБҒМҒК«Зоология институты» РМК, Алматы қ., Қазақстан
2Қорқыт Ата татындағы Қызылорда университеті, Қызылорда қ., Қазақстан

DOI: 10.52301/1684-940X-2022-1-14-23

Аңдатпа
Мақалада авторлардың Барсакел-

мес мемлекеттік ұлттық табиғи 
қорығы аумағында 2020-2021 жылдары 
жүргізген зерттеулерінің нəтижелері 
берілген. Зерттеу жұмыстары қорық 
территориясындағы Cimicomorpha 
инфраотрядының жартылай қатты-
қанаттылар фаунасына, биологиясы-
на жəне экологиясына арналған. Бар-
сакелмес мемлекеттік ұлттық табиғи 
қорығы аймағында жүргізілген зерт-
теулер нəтижесінде Cimicomorpha 
I инфраотрядына жататын 4 тұ-
қымдастың 22 түрі анықталды. Олар-
дың ішінде Tingidae тұқымдасынан 
– 6 түр, Nabidae тұқымдасынан – 5 
түр, Anthocoridae тұқымдасынан – 4 
түр, Reduviidae тұқымдасынан - 7 
түр белгілі болды. Cimicomorpha I 
инфраотрядының жартылай қатты-
қанаттылары тіршілік ету ортасы-
на байланысты эвритоп, эпигеобионт, 
герпетобионт, герпето-хортобионт, 
хортобионт, тамно-хортобионт, ден-
дробионт болып бөлінеді. Зерттеу 
аймағындағы Cimicomorpha I инфра-
отрядының жартылай қаттықанат-
тылары экологиялық ерекшелігі 
жағынан ксерофил (9 түр), мезо-
ксерофил (4 түр), мезофил (9 түр) бо-
лып бөлінеді. Бұл түрлер қоректік бай-
ланысы жағынан өсімдікқоректілер (6 

түр)мен жыртқыштар (16 түр) болып 
табылады. Олар жылына беретін ұрпақ 
санына байланысты моновольтинді (9 
түр), бивольтинді (5 түр), жылына 2-3 
рет ұрпақ (6 түр) беретін түрлер болып 
бөлінеді, 2 түрдің ұрпақ саны белгісіз.
Cimicomorpha I инфраотрядының 
жартылай қаттықанаттылары əр-
түрлі даму сатысында қыстайды. 
18 түрдің ересек даралары, 2 түрдің 
жұмыртқалары, 2 түрдің дернəсілдері 
қыстайды. Барсакелмес Мемлекеттік 
ұлттық табиғи қорығындағы 
Сimicomorpha I инфраотряды жар-
тылай қаттықанаттылары 14 зооге-
ографиялық таралу аймағына бөлінеді.

Түйінді сөздер: Cimicomorpha, жар-
тылай қаттықанаттылар, Барсакел-
мес мемлекеттік табиғи қорығы.

Кіріспе. Жартылай қаттықанатты-
лар - практикалық маңызы бар жəндіктер-
дің ең көп таралған тобы, олар Бар-
сакелмес мемлекеттік ұлттық табиғи 
қорығы аумағында кең таралған. Олар 
биологиялық жағынан алуан түрлі. Қан-
далалардың көптеген түрлері өсімдік-
қоректілер, сонымен қатар жыртқыш 
түрлері де кездеседі. Олардың ауыз 
аппараттары тесіп сорғыш. Құрлық 
қандалалары ішінде ауыл шаруашылық 
дақылдарының зиянкестері көп. Олар 
өсімдіктердің генеративті мүшелері 

мен тұқымдарының шырынымен қо-
ректеніп, олардың өнімділігін төмен-
детеді. Жыртқыш қандалалар, атап айт-
қанда, Orius жəне Nabis туыстарының 
қандалалары ауылшаруашылығы мен
орман шаруашылығына зиянды жəн-
діктерді – көбелек жұлдызқұрттары, 
өсімдік биттері, қоңыз дернəсілдерімен 
жəне т.б. қоректеніп, көп пай-
да келтіреді. Сондықтан жартылай 
қаттықанаттыларды зерттеу өзекті 
мəселе болып табылады. 

Материал мен зерттеу əдістері. 
2020-2021 жылдары Барсакел-
мес мемлекеттік табиғи қорығында 
Cimicomorpha I инфраотрядына жа-
татын түрлерді зерттеу жұмыстары 
жүргізілді. Зерттеу барысында олардың 
түр құрамы, биологиялық, экологиялық 
ерекшеліктері жəне таралуы анықталды.

Материалды жинау кезінде стандарт-
ты энтомологиялық əдістер қолданылды 
- энтомологиялық сүзгімен жинау, ұсақ 
жəндіктерді эксгаустермен жинау, түнде 
жасанды жарық көзіне ұстау, қолмен 
жинау жəне т.б. [1, 2, 3]. Зертханалық 
жағдайда жиналған материалдар-
ды камеральдық өңдеуден өткізіп, 
анықтағыш əдебиеттермен микроскоп 
арқылы түр құрамы анықталды [4, 5, 6, 
7, 8, 9]. 

Зерттеу нəтижелері мен оны талдау.
Төменде зерттеу нəтижесінде 

анықталған түрлер тізімі мен олардың 
биологиясы, экологиясы мен таралуы 
жайлы мəліметтер беріліп отыр.

Шілтерлі қандалалар тұқымдасы - 
Tingidae.

Agramma atricapillum Spinola, 1837. 
Хортобионт, сортаң жерлерде; мезо-
фил; кең олигофитофаг (Bolboschoenus 
compactus, Juncusgerardi, Typha, Carex) 
[10]; моновольтинді; ересек даралары 
қыстайды. Батысеуразиялық түр.

Agramma blandulum Horvath, 
1905. Хортобионт (сортаң, тұзды 
құмдыжерлерде); мезофил; кең олиго-

фитофаг (Holoschoenus vulgaris, Carex 
colchica, C.arenaria қоректік байланы-
ста); моновольтинді; ересек даралары 
қыстайды [11]. Трансеуразиялық түр.

Agramma turanicum Horvath, 
1905. Хортобионт; мезофил (дала, 
шөлейттер); полифитофаг (қияқтар 
менелекшөптерде); моновольтинді; ере-
сек даралары қыстайды [12]. Тұран-
гобий түрі.

Dictyla montondoni Horvath, 1885. 
Хортобионт; мезофил (су қоймалары 
жағалауындағы сортаң құмдарда); 
кең олигофитофаг (айлаулықтарда – 
Tournefortia sibirica; моновольтинді; 
ересек даралары қыстайды [13]. 
Тетийліктүр.

Аңшы қандалалар тұқымдасы - 
Nabidae.

Тұқымдас өкілдері барлық жер-
де кездеседі. Бұл қандалалардың дене 
мөлшері шағын, əдетте 3-тен 12 мм-ге 
дейін жетеді. Егістіктерде, шалғындарда 
жəне бақтарда шөптесінді жерлерде 
жиі кездеседі. Дернəсілдері мен ере-
сек даралары жыртқыштары, түрлі 
жəндіктермен қоректенеді.

Nabis sareptanus Dohrn, 1862. 
Герпето-хортобионт (сортаң жерлер-
де, оның ішінде ылғалдылығы жоғары 
аймақтарда, сораң өсімдіктер астында, 
негізінен Suaeda); мезо-ксерофил (да-
лалы жəне шөлейтті зоналар); зоофаг 
(ұсақ жəндіктер); бивольтинді [14]; ере-
сек даралары қыстайды. Түнгі жарыққа 
ұшады. Батысеуразиялық түр.

Nabis palifer Seidenstucker, 1954.Хор-
тобионт (шалғындарда); кең эвритоп-
ты түр (шөлден биік тауларға дейін 
кездеседі); ксерофил (термофильдітүр,  
құмдағы құрғақ сораңдар астында) [15]; 
зоофаг (өсімдік биттері, цикада мен 
жайкөзшесіз қандалалар дернəсілдері, 
басқа да насекомдармен қоректенеді); 
жылына 3 рет ұрпақ береді [8]; ересек 
даралары қыстайды. Трансеуразиялық-
ориентальды түр.

Ұсақ жыртқыш қандалалар 
тұқымдасы - Anthocoridae.

Олар шөлден биік тауларға 
дейін, орманда, орманды далада, да-
лада, шөлді аймақтарда, əртүрлі 
шөптесін өсімдіктердің гүлдері мен 
жапырақтарында, бұталарда, ағаштарда 
жəне өсімдік жабыны астында тіршілік 
етеді. Жыртқыштар, өсімдік биттері, ке-
не, ұсақ жұлдызқұрттар, трипс, қоңыз 
дернəсілдері жəне олардың жұмырт-
қаларымен қоректенеді, көбінесе 
ауыл шаруашылық зиянкестерін жою 
арқылы пайда əкеледі. Ересек дарала-
ры қыстайды [13]. Зерттеу аймағының 
барлық жерінде кездеседі.

Orius albidipennis Reuter, 1884. Хор-
тобионт (əртүрлі галофитті өсімдік-
терде); ксерофилдер (шөлдерде жəне 
шөлді тау беткейлерінде, далалық 
сортаңды жерлерде); зоофаг (өсімдік 
биттері, жапырақ бүргелері, трипс 
жəне басқа ұсақ жəндіктер, олардың 
дернəсілдері мен жұмыртқалары) [12]; 
жылына 2-3 рет ұрпақ береді; ересек 
даралары қыстайды. Эфиоптық-батыс 
палеарктикалық түр.

Oriusvicinus Ribaut, 1923. Тамно-
хортобионт (түрлі бұталар мен 
шөптесін өсімдіктердің гүлдері мен 
жапырақтарында тіршілік етеді); ме-
зофил (шөлден биік тауларға дейінгі 
əртүрлі стацияларда кездеседі). Ол зоо-
фаг - өсімдік биттері, трипс, кене жəне 
əсіресе сымырлармен қоректенеді; 
бивольтинді; ересек даралары қыстай-
ды [12]. Трансеуразиялық түр.

Жыртқыш қандалалар тұқымдасы 
–Reduviidae.

Олар алуан түрлі биотоптарда, шөлді, 
шөлейтті, далалы, орманды жəне ор-
мандыдалалы аймақтарда табиғи ша-
бындықтарда, шөптесінді далалы ай-
мақтарда, орман жиектерінде тіршілік 
етеді; топырақта, топырақтың жарыл-
ған жерлерінде жəне басқа паналау 
орындарында, əртүрлі ағаштармен 

бұталарда, қабықта жəне қабықтың 
астында, кейде құстардың ұяларында, 
су айдындарының жағасында, шөгінді-
лер астында, шөптердің қалдықтары-
ның, тастың астында кездеседі. 
Жыртқыштар, ұсақ омыртқасыздармен, 
оның ішінде əртүрлі жəндіктер жəне 
өрмекшілермен қоректенеді [7].

Holotrichius bergrothi Reuter, 1891. 
Эпигеобионт (өсімдіктер, тастар 
астында, топырақ саңылаулары мен 
басқа да баспаналарда); зоофаг (ұсақ 
омыртқасыздармен қоректенеді, оның 
ішінде түрлі көбелек жұлдызқұрт-
тары); ксерофил (түрлі шөл мен 
шөлейттерде) [7]; моновольтинді. Ере-
сек даралары қыстайды. Тұран 
субэндемигі.

Oncocephalus brachymerus Reuter, 
1882. Кириченко А.Н. мен Кер-
жнер И.М. бойынша бұл тоғай-сортаң 
түрі–оның кездесуі өзен аңғарларымен 
оазистермен шектелген. Эпигеобионт 
(өсімдіктер астында, сортаң топырақта, 
өзен аңғарларымен оазистерде, тоғай-
сортаңтүрі); ксеро-мезофил; зоофаг 
(өрмекшілермен жəндіктер); ұрпақ 
саны белгісіз; дернəсілдері қыстайды 
[7]. Түнгі жарыққа ұшады. Орта-
шығыстетийлік түр.

Oncocephalus impictipes Jakovlev, 
1885. Эпигеобионт (өсімдік жабында-
ры астында, тас астында жəне т.б.); ксе-
рофил; зоофаг (түрлі буынаяқтылармен 
қоректенеді); ұрпақ саны белгісіз; 
дернəсілдері қыстайды [8]. Түнгі 
жарыққа ұшады. Иран-тұран түрі.

2020-2021 жылдары Барсакелмес 
мемлекеттік ұлттық табиғи қорығы 
аймағында жүргізілген зерттеулер нə-
тижесінде Cimicomorpha I инфраотря-
дына жататын 4 тұқымдастың 22 түрі 
анықталды. Олардың ішінде шілтерлі 
қандалалар (Tingidae) тұқымдасынан 
– 6 түр, аңшы қандалалар (Nabidae) 
тұқымдасынан – 5 түр, ұсақ жыртқыш-
тар (Anthocoridae) тұқымдасынан – 4 

Тұқымдас Түр Саны Биологиясы мен 
экологиясы

Зоогеографиялық 
таралуы

Tingidae

Agramma 
atricapillum 
(Spinola, 1837)

6

Хортобионт, мезофил; 
кең олигофитофаг, 
моновольтинді; имаго 
қыстайды

Батысеуразиялық

Agramma 
blandulum 
(Horvath, 1905)

Хортобионт, мезофил; 
кең олигофитофаг, 
моновольтинді; имаго 
қыстайды

Трансеуразиялық

Agramma 
turanicum 
(Horvath, 1905)

Хортобионт; мезофил, 
полифитофаг, 
моновольтинді; имаго 
қыстайды

Тұран-гобий

Dictyla 
montondoni 
(Horvath, 1885)

Хортобионт, мезофил; 
кең олигофитофаг, 
моновольтинді; имаго 
қыстайды

Тетийлік

Dictyonota 
salsolaе Golub, 
1975

Хортобионт; ксерофил; 
кең олигофитофаг, 
бивольтинді; имаго 
қыстайды

Қазақстан-тұран-
гобий

Galeatusinermis 
(Jakovlev, 1874)

Хортобионт; ксеро-
мезофил, кең 
олигофитофаг, жылына 2-3 
рет ұрпақ береді; имаго 
қыстайды

Ортатетийлік

Nabidae

Nabis sareptanus 
Dohrn, 1862 5

Герпето-хортобионт, 
мезо-ксерофил, зоофаг; 
бивольтинді; имаго 
қыстайды

Батысеуразиялық

Nabis palifer 
Seidenstucker, 
1954

Хортобионт; ксерофил; 
зоофаг; жылына 3 рет 
ұрпақ береді; имаго 
қыстайды

Трансеуразиялық 
- ориентальды

Nabis sinoferus 
sinoferus Hsiao, 
1964

Эвритоп; зоофаг; мезофил; 
моновольтинді; имаго 
қыстайды

Қазақстан - тұран 
- гобий

Nabis (Aspilaspis) 
pallidus Fieber, 
1861

Дендробионт; мезофил; 
зоофаг; бивольтинді; имаго 
қыстайды

Тұран - гобий

Nabis (Aspilaspis) 
viridulus Spinola, 
1837

Дендробионт; мезофил; 
зоофаг; моновольтинді; 
имаго қыстайды

Эфиоптық-транс-
палеарктикалық

Кесте 1. Барсакелмес Мемлекеттік ұлттық табиғи қорығының Cimicomorpha I 
жартылай қаттықанаттыларының таксондық құрамы

Anthocoridae

Orius albidipennis 
(Reuter, 1884)

4

Хортобионт; ксерофил; 
зоофаг; жылына 2-3 
рет ұрпақ береді; имаго 
қыстайды

Эфиоптық-батыс-
палеарктикалық

Orius agilis (Flor, 
1860)

Хорто-герпетобионт; 
ксерофил; зоофаг; жылына 
2-3 рет ұрпақ береді; имаго 
қыстайды

Трансеуразиялық

Orius vicinus 
(Ribaut, 1923)

Тамно-хортобионт; 
мезофил; зоофаг; 
бивольтинді; имаго 
қыстайды

Трансеуразиялық

Xylocoris 
halophilus 
Kerzhner & Elov, 
1976

Герпетобионт; ксерофил; 
зоофаг; бивольтинді; имаго 
қыстайды

Қазақстан-тұран - 
гобий

Reduviidae

Holotrichius 
bergrothi Reuter, 
1891

7

Эпигеобионт; зоофаг; 
ксерофил; моновольтинді; 
имаго қыстайды

Тұран 
субэндемигі

Oncocephalus 
brachymerus 
Reuter, 1882

Эпигеобионт; ксеро-
мезофил; зоофаг; 
ұрпақсаныбелгісіз; 
дернəсілдеріқыстайды

Орта-шығыс-
тетийлік

Oncocephalus 
impictipes 
Jakovlev, 1885

Эпигеобионт; ксерофил; 
зоофаг; ұрпақ саны 
белгісіз; дернəсілдері 
қыстайды

Иран-тұран

Coranus 
subapterus (Deg. 
1773)

Эпигеобионт; ксеро-
мезофил; зоофаг; 
моновольтинді; 
жұмыртқалары қыстайды

Батысеуразиялық

Mecistocoris 
lineatus Reuter, 
1877

Эпигеобионт; мезофил; 
зоофаг; моновольтинді; 
жұмыртқалары қыстайды

Тұран

Vachiria deserta 
Becker, 1867

Эпигеобионт; ксерофил; 
зоофаг; 2-3 рет ұрпақ 
береді; имаго қыстайды

Транстетийлік

Vachiria insignis 
Jakovlev, 1903

Эпигеобионт; ксерофил; 
зоофаг; жылына 2-3 
рет ұрпақ береді; имаго 
қыстайды

Тұран-гобий

4 23

түр, жыртқыш қандалалар (Reduviidae) тұқымдасынан - 7 түрі белгілі болды 
(сурет 1).

Сурет 1. Барсакелмес Мемлекеттік ұлттық табиғи қорығындағы Сimicomorpha I 
инфраотряды тұқымдастары

Сурет 2. Барсакелмес Мемлекеттік ұлттық табиғи қорығындағы Сimicomorpha 
I инфраотряды жартылай қаттықанаттыларын 14 зоогеографиялық таралу 

аймағына бөлінуі

Cimicomorpha I инфраотрядының 
жартылай қаттықанаттылары тіршілік 
ету ортасына байланысты эвритоп (1 
түр), эпигеобионт (7 түр), герпетоби-
онт (1 түр), герпето-хортобионт (2 түр), 
хортобионт (8 түр), тамно-хортобионт 
(1 түр), дендробионт (2 түр) болып 
бөлінеді.

Зерттеу аймағындағы Cimicomorpha 
I инфраотрядының жартылай қаттықа-
наттылары экологиялық жағынан ксеро-
фил (9 түр), мезо-ксерофил (4 түр), ме-
зофил (9 түр).

Бұл түрлер қоректік байланы-
сы жағынан өсімдікқоректілер мен 
жыртқыштар болып табылады. Өсім-
дікқоректі түрлер кең олигофитофаг-
тар (5 түр), полифитофаг (1 түр) болып 
бөлінеді. Қалған 16 түр – жыртқыштар 
болып табылады.

Жартылай қаттықанаттылар жы-
лына беретін ұрпақ санына байланы-
сты моновольтинді (9 түр), бивольтинді 
(5 түр), жылына 2-3 рет ұрпақ (6 түр) 
беретін түрлер болып бөлінеді, 2 түрдің 
ұрпақ саны белгісіз.

Барсакелмес Мемлекеттік ұлттық 
табиғи қорығындағы Сimicomorpha 
I инфраотряды жартылай қаттықанат-
тылары 14 зоогеографиялық таралу 
аймағына бөлінеді (сурет 2). 

2-сурет бойынша зерттеу аймағын-
дағы Сimicomorpha I инфраотряды 
жартылай қаттықанаттылары келесідей 
таралу аймақтарында кездеседі: эфи-
оптық-транспалеарктикалық (1 түр), 
эф иопты қ- баты спале арктика лы қ 
(1 түр), батысеуразиялық (3 түр),
трансеуразиялық (3 түр), трансеу-
разиялық-ориентальды (1 түр), 
транстетийлік (1 түр), тетийлік (1 
түр), ортатетийлік (1 түр), орта-
шығыстетийлік (1 түр), тұран-гобий 
(3 түр), қазақстан-тұран-гобий (3 түр), 
иран-тұран (1 түр), тұран (1 түр), тұран 
субэндемигі (1 түр).

Қорытынды. 2020-2021 жылдары 
Барсакелмес мемлекеттік ұлттық таби-
ғи қорығы аймағында жүргізілген зерт-
теулер нəтижесінде Cimicomorpha I ин-
фраотрядына жататын 4 тұқымдастың 
22 түрі анықталды. Олардың ішінде 
Tingidae тұқымдасынан – 6 түр, Nabidae 
тұқымдасынан – 5 түр, Anthocoridae 
тұқымдасынан – 4 түр, Reduviidae 
тұқымдасынан - 7 түр белгілі болды.
Cimicomorpha I инфраотрядының жарты-
лай қаттықанаттылары тіршілік ету орта-
сына байланысты эвритоп, эпигеоби-
онт, герпетобионт, герпето-хортобионт, 
хортобионт, тамно-хортобионт, ден-
дробионт болып бөлінеді.Зерт-
теу аймағындағы Cimicomorpha I 
инфраотрядының жартылай қат-
тықанаттылары экологиялық жағы-
нан ксерофил (9 түр), мезо-ксерофил 
(4 түр), мезофил (9 түр). Бұл түрлер 
қоректік байланысы жағынан өсімдік-
қоректілер (6 түр) мен жыртқыштар 
(16 түр) болып табылады. Олар жы-
лына беретін ұрпақ санына бай-
ланысты моновольтинді (9 түр), 
бивольтинді (5 түр), жылына 2-3 рет 
ұрпақ (6түр) беретін түрлер болып 
бөлінеді, 2 түрдің ұрпақ саны белгісіз. 
Cimicomorpha I инфраотрядының жар-
тылай қаттықанаттылары əртүрлі даму 
сатысында қыстайды. 18 түрдің ере-
сек даралары, 2 түрдің жұмыртқалары, 
2 түрдің дернəсілдері қыстайды. Бар-
сакелмес Мемлекеттік ұлттық табиғи 
қорығындағы Сimicomorpha I инфра-
отряды жартылай қаттықанаттылары 
14 зоогеографиялық таралу аймағына 
бөлінеді.

Бұл климаттың аридизациясы, 
табиғи кешендердің шөлейттенуі, эко-
жүйелердің құрамы мен құрылымын 
қайта құру, спецификация аренасы, 
рельефтің, ландшафттардың қалып-
тасуы, биоалуантүрлілік процестерін 
зерттеуге арналған бірегей «табиғи 
зертхана». Мұның бəрі эволюция 



21

БИОЛОГИЧЕСКИЕ НАУКИ КАЗАХСТАНА №1, 2022

процестерін түсіну жəне биотаның 
табиғи ортаның апатты өзгеретін факто-
рына бейімделуі үшін қажет.

Қазіргі таңда білім беру орындарын-
да биологияны оқыту жаңа құзірет-
тіліктерге ие болып отыр. Олардың бі-
рі – білім алушыларды əлеуметтендіру, 
ол жаратылыстану ғылымдары бойын-
ша жинақталған ғылыми жаңалықтар-
мен барлық іс-тəжірибені қабылдау. Бұл 
ЖОО студенттерінің кəсіби даярлығы 
жүйесінің құрылымдық компоненттерін 
бөліп қарауға мүмкіндік береді: 
когнитивтік, іс-əрекеттік жəне тұлғалық. 
Заманауи биология пəнінің мұғалімінің 
кəсіби іс-əрекетінің сипаты студент-
терде болашақта оқушыларға білім 
берушілік жəне олардың зерттеушілік 
іс-əрекетін ұйымдастыруға дайынды-
ғын қалыптастыру қажеттілігін 
аңғартады.

Зерттеулер нəтижесі бойын-
ша алынған мəліметтер Қорқыт Ата 
атындағы Қызылорда утниверситеті, 
Жаратылыстану институты 6В01517-
Биология БББ бойынша күндізгі бөлім-
де оқитын 4 курс студенттеріне «Жа-
нуарлар жүйесі жəне зоологиялық но-
менклатура» пəніне енгізілді. 6В01517-
Биология БББ бойынша күндізгі 
бөлімде оқитын 2 курс студенттеріне 
«Омыртқасыз жануарлар» пəні бой-
ынша далалық оқу практикасының 
Бағдарламасына енгізілді. 

Разнообразие полужесткокрылых 
инфраотряда Cimicomorpha I Барса-

кельмесского государственного нацио-
нального заповедника

Аннотация
В статье представлены результаты 

исследований, проведенных авторами 
на территории Барсакельмесского го-
сударственного природного заповедни-
ка в 2020-2021 годах. Исследовательск-

ие работы посвящены фауне, биоло-
гии и экологии полужесткокрылых ин-
фраотряда Cimicomorpha на террито-
рии заповедника. В результате исследо-
ваний выявлено 22 вида из 4 семейств, 
относящихся к инфраотряду Cimico-
morpha I. Из них из семейства Tingi-
dae – 6 видов, из семейства Nabidae – 
5 видов, из семейства Anthocoridae – 4 
вида, из семейства Reduviidae - 7 ви-
дов. Полужесткокрылые инфраотряда 
Cimicomorpha I в зависимости от среды 
обитания подразделяются на эвритоп, 
эпигеобионт, герпетобионт, герпето-
хортобионт, хортобионт, тамно-
хортобионт, дендробионт. Полужест-
кокрылые в исследуемой зоне по эколо-
гическим особенностям делятся на ксе-
рофилов (9 видов), мезо-ксерофилов (4 
вида) мезофилов (9 видов). По пище-
вым связям среди этих клопов выделя-
ются хищники (16 видов) и раститель-
ноядные виды (6 видов).Cезонное разви-
тие полужесткокрылых гетеродинам-
ное. Полужесткокрылых исследуемой 
территории по числу поколений в год 
можно разделить на несколько групп:1)
моновольтинные (9 видов), 2) биволь-
тинные (5 видов), 3) имеющие 2-3 по-
коления в году (6 видов), число разви-
тие 2 видов неизвестно. Полужестко-
крылые инфраотряда Cimicomorpha I 
зимуют на разных стадиях развития. 
В стадии имаго зимуют 18 видов, в 
стадии яйца 2 вида, в стадии личинок 
2 вида. Полужесткокрылые инфраот-
ряда Cimicomorpha I Барсакельмес-
ского государственного природного за-
поведника разделено на 14 зоогеографи-
ческих зон распространения.

Ключевые слова: Cimicomorpha, по-
лужесткокрылые, Барсакельмесский го-
сударственный природный заповедник.

Diversity of hemiptera of the 
infraorder Cimicomorpha I of the 

Barsakelmes State National Reserve
Summary

The article presents the results of research 
conducted by the authors on the territory of 
the Barsakelmessky State Nature Reserve in 
2020-2021. The research works are devoted 
to the fauna, biology and ecology of the 
semiptera of the infra-order Cimicomorpha 
on the territory of the reserve. As a result 
of the research, 22 species from 4 families 
belonging to the infraorder Cimicomorpha 
I were identifi ed. Of these, there are 6 
species from the Tingidae family, 5 species 
from the Nabidae family, 4 species from the 
Anthocoridae family, and 7 species from 
the Reduviidae family.The hemiptera of 
the infraorder Cimicomorpha I, depending 
on the habitat, are divided into eurytope, 
epigeobiont, herpetobiont, herpeto-
hortobiont, hortobiont, tamno-hortobiont, 
dendrobiont.Hemiptera in the study area 
are divided into xerophiles (9 species), 
meso-xerophiles (4 species) mesophiles (9 
species) according to ecological features. 
According to food relations, predators (16 
species) and herbivorous species (6 species) 
are distinguished among these bedbugs. 
Seasonal development of hemiptera is 
heterodynamic. According to the number 
of generations per year, the hemiptera 
of the studied territory can be divided 
into several groups: 1) monovoltine (9 
species), 2) bivoltine (5 species), 3) having 
2-3 generations per year (6 species), the 
number of development of 2 species is 
unknown. Hemiptera of the infraorder 
Cimicomorpha I overwinter at different 
stages of development. 18 species hibernate 
in the imago stage, 2 species in the egg 
stage, 2 species in the larval stage. The 
hemiptera of the infraorder Cimicomorpha 
I of the Barsakelmes State Nature Reserve is 
divided into 14 zoogeographic distribution 
zones.

Key words: Cimicomorpha, hemiptera, 
Barsakelmes State Nature Reserve.

